Ա Մ Փ Ո Փ Ա Թ Ե Ր Թ
Հայաստանի Հանրապետության կառավարության «Հայաստանի Հանրապետությունում գարնանացան հացահատիկային, հատիկաընդեղեն և կերային մշակաբույսերի արտադրության խթանման պետական աջակցության ծրագիրը հաստատելու մասին» որոշման նախագծի մեջ փոփոխություններ կատարելու վերաբերյալ շահագրգիռ մարմինների  կողմից ստացված առարկությունների և առաջարկությունների, դրանց ընդունման կամ չընդունման վերաբերյալ

	Առարկության, առաջակության հեղինակը,
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման և ենթակառուցվածքների նախարարություն
04.02.2021թ.
N ՍՊ/15.3/2455-2021
	Առաջարկություններ չկան։

	 
	

	
	ՀՀ Գեղարքունիքի մարզպետարանում քննարկվել է «Հայաստանի Հանրապետությունում  գարնանացան  հացահատիկային, հատիկաընդեղեն և կերային       մշակաբույսերի  արտադրության խթանման պետական աջակցության» ՀՀ կառավարության որոշման նախագիծը և արժանացել  հավանության:
Հաշվի առնելով այն հանգամանքը, որ մարզի վարելահողերը հիմնականում մանր են ու կտրտված, առաջարկում եմ ծրագրի նախագծի հիմնավորում բաժնի 4-րդ կետում նշված շահառուի ունեցած հողատարածքի չափերը՝ 1-20 հեկտարը դարձնել  0.2-20 հեկտար: 
	Չի ընդունվել։ Տրվում է պարզաբանում։

Հացահատիկային և կերային մշակաբույսերի մշակության համար թույլատրելի տարածքի նվազագույն շեմի սահմանումը պայմանավորված է տնտեսական արդյունավետությամբ։ 
	

	
	ՀՀ կառավարության որոշման նախագծի հավելվածի 8-րդ կետում ՀՀ Շիրակի մարզում հատիկաընդեղեն մշակաբույսերի սերմերի ցանքի պարտադիր կատարման ժամկետ սահմանել մինչև տվյալ տարվա հուլիսի 1-ը, իսկ հացահատիկային և կերային մշակաբույսերի դեպքում՝ մինչև տվյալ տարվա հունիսի 1-ը, քանի որ մարզի Աշոցքի և Ամասիայի տարածաշրջաններում գարնանացանի ցանքերը կատարվում են մինչև նշված ժամկետներ՝ կախված եղանակային պայմաններից:
	Ընդունվել է մասնակի։
	Հավելվածի 8–րդ և 17-րդ կետերում «մայիսի  10-ը»  բառերը փոխարինվել են  «հունիսի 1–ը» բառերով։

	
	  Վայոց ձորի մարզ–Առաջարկում ենք ծրագրի 4-րդ կետում նշված 1.0-20.0հա և 0.5-20.0հա սահմանաչափերը փոխարինել համապատասխանաբար 0.5-20.0հա  և 0.2-20.0հա, քանի որ մարզի համայնքներում /բնակավայրերում/  սեփականաշնորհված  մեկ հողաբաժին վարելահողը  կազմել է 0.3-0.5հա:  
	Չի ընդունվել։
Տրվում է պարզաբանում։
 Հացահատիկային, հատիկաընդեղեն և կերային մշակաբույսերի մշակության կազմակերպումը փոքր հողատարածքների վրա տնտեսապես արդյունավետ չէ։ 
	

	Պետական եկամուտների կոմիտե
04.02.2021թ.
N 01/3-4/5524-2021
	Առաջարկություններ չկան։
	
	

	ՀՀ ֆինանսների նախարարություն
05.02.2021թ.
N 01/8-1/1454-2021
	Նախագծի 1-ին կետով հաստատվող՝ Հայաստանի Հանրապետությունում գարնանացան հացահատիկային, հատիկաընդեղեն և կերային մշակաբույսերի արտադրության խթանման պետական աջակցության ծրագրի (այսուհետ՝ Ծրագիր) 1-ին կետի համաձայն՝ Ծրագրի նպատակն է գարնանացան հացահատիկային, հատիկաընդեղեն և կերային որոշ մշակաբույսերի սերմերի գնի մասնակի սուբսիդավորման կամ փոխհատուցման միջոցով ռազմական և արտակարգ դրության հետևանքների՝ մասնավորապես օգտագործվող արոտավայրերի կրճատման արդյունքում անասնակերի ապահովման խնդիրների մեղմումն ու պարենամթերքի ինքնաբավության մակարդակի բարձրացումը։ Ծրագրի 11-րդ կետի համաձայն՝ սերմի 1 կգ–ի համար տրվող սուբսիդավորման կամ փոխհատուցման չափը կկազմի շուրջ 50 տոկոս, իսկ սահմանամերձ բնակավայրերում՝ շուրջ 70 տոկոս:
Հարկ է նշել, որ համաձայն ՀՀ կառավարության 24.12.2003թ. Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին N 1937-Ն որոշման հավելվածի 6-րդ կետի՝ սուբսիդիայի հաշվարկման հիմքում դրված ծախսերի կազմը, այդ ծախսերի, այդ թվում` նվազագույն շահավետ գնի հաշվարկման նորմատիվներն ըստ առանձին ոլորտների և գործունեության տեսակների սահմանում են համապատասխան ոլորտում պետական քաղաքականություն իրականացնող պետական կառավարման մարմինները` համաձայնեցնելով Հայաստանի Հանրապե տության ֆինանսների նախարարության հետ: 
Այդ կապակցությամբ թեև Ծրագրի 11-րդ կետով նշվում է, որ սուբսիդավորման կամ փոխհատուցման չափերի սահմանումը պայմանավորված է իրացման միջին գներից ցածր գին ապահովելու հանգամանքով, իսկ աղյուսակ 3-ում ներկայացվել են սերմերի 1 կգ-ի նվազագույն շահավետ գները, այնուամենայնիվ Ծրագրի շրջանակներում չեն ներկայացվել սուբսիդիայի հաշվարկ ման հիմքում դրված ծախսերի կազմը, այդ ծախսերի, այդ թվում` նվազագույն շահա վետ գնի հաշվարկման նորմատիվները:
	Ընդունվել է ի գիտություն։ Տրվում է պարզաբանում։
 Նվազաագույն շահավետ գնի հաշվարկման համար հիմք են հանդիսացել տեղական սերմ արտադրողներից, սերմ ներմուծողներից, ինչպես նաև Ռուսաստանի Դաշնության սերմ արտադրողներից (մատակարարներից) ստացված գնային տվյալները։  Նվազագույն գնի ձևավորման ընթացքում կազմակերպվել են նաև քննարկումներ սերմերի շուկայի վերոնշյալ դերակատարների և ոլորտի մասնագետների մասնակցությամբ։ Միաժամանակ հարցում է իրականացվել ՀՀ բոլոր մարզպետարաններ՝ տարբեր մարզերում սերմերի միջին շուկայական գների ճշգրտման նպատակով։
Ինչ վերաբերում է սուբսիդիայի հաշվարկման հիմքում դրված ծախսերի կազմը, պետք է նշենք, որ առաաջարկվում է սուբսիդավորման կամ փոխհատուցման տարբերակված մոտեցում՝ հաշվի առնելով ռազմական դրության հետևանքով ստեղծված իրավիճակում լրացուցիչ աջակցություն ցուցաբերելու անհրաժեշտությունը։ Բացի այդ, կատարված գնահատականների համաձայն, սերմերի ձեռքբերման ծախսը կազմում է ընդամենը մշակության ծախսերի շուրջ 15-25%-ը՝ կախված մշակաբույսի տեսակից։ Այսինքն, ընտրված սուբսիդավորման կամ փոխհատուցման չափը հնարավորություն կտա տնտեսավարողների կողմից կատարվող ծախսերը նվազեցնել շուրջ 10-15 %–ով։
	

	
	Ծրագրի 32-րդ կետի համաձայն՝ Ծրագրի ֆինանսավորումն իրականացվելու է ՀՀ պետական բյուջեից, և Ծրագրի բյուջեն 2021 թվականի համար կկազմի 701.44 մլն դրամ: Այդ կապակցությամբ հայտնում ենք, որ վերջինիս գծով չեն ներկայացվել համապատասխան հաշվարկ-հիմնավորումներ, այդ թվում Ծրագրի շրջանակներում ձեռքբերվելիք սերմերի ակնկալվող քանակները:
Միաժամանակ հստակեցման կարիք ունի՝ արդյոք Ծրագրի մշակման ժամանակ ուսումնասիրվել է գյուղատնտեսությունում տնտեսավարողների շրջանում հետաքրքրվածությունը նախաձեռնության նկատմամբ, ինչպես նաև սուբսիդավորված գներով սերմերի ձեռքբերման համար գյուղատնտեսական տնտեսավարողների շրջանում վճարունակ պահանջարկը և արդյոք վերջիններիս ուսումնասիրությունների արդյունքները հիմք են հանդիսացել Ծրագրով նախատեսված չափաքանակների մշակման համար (առկայության պարագայում առաջարկում ենք ուսումնասիրության արդյունքները ներառել Նախագծի փաթեթում):
	Ընդունվել է։ Կատարվել է փոփոխություն։
Տրվում է պարզաբանում։
2021 թվականի ծրագրի բյուջեն գնահատելու համար  ուսումնասիրվել է գյուղատնտեսությունում տնտեսավարողների շրջանում գարնանացան մշակաբույսերի սերմերի նկատմամբ վճարունակ պահանջարկը՝ մասնավորապես հնարավոր սուբսիդաավորման պայմաններում։ Հաշվարկները կատարվել են մարզպետարաններից ստացված սերմերի պահանջարկի 60% –ի հիման վրա։
Ծրագրով նախատեսված չափաքանակները մշակվել են՝ հիմք ընդունելով վերոնշյալ ուսումնասիրությունների արդյունքները։
	Ծրագրի 33–րդ կետը լրացվել է ըստ մշակաբույսերի սերմերի պահանջարկի վերաբերյալ և հաշվարկի համար հիմք հանդիսաացող տվյալներով։

	
	Ծրագրի 9-րդ կետում ցանք կատարելու համար ձեռք բերված սույն կետում նշված սորտերի ախտահանված սերմերի գինը բառերն առաջարկում ենք փոխարինել սույն կետում նշված սորտերի ախտահանված սերմերով ցանք կատարելը:
	Չի ընդունվել։ Տրվում է պարզաբանում։
Սերմերով ցանք կատարելը չի կարող դիտարկվել որպես սուբսիդիայի առարկա։ Նախագծով սուբսիդավորվելու է սերմերի գինը։
	

	
	Ծրագրի 31-րդ կետով ներկայացվել են Ծրագրի հնարավոր ռիսկերը, մինչդեռ չեն ներկայացվել ռիսկերի հաղթահարման կամ մեղմման ուղղությունները:
	Ընդունվել է։ Կատարվել է փոփոխություն։
	Ծրագիրը լրացվել է հետևյալ բովանդակությամբ նոր 32–րդ կետով. «Ծրագրի ռիսկերի մեղմմանն են ուղղված հավաստագրված սերմերով և սահմանված ժամկետներում ցանքի կատարման պահանջը, սերմերի նկատմամբ պահանջարկի գնահատումն ու Մատակարարներին տրամադրումը, բարձրորակ սերմերի վաճառքի գնի սուբսիդավորումը, ցորենի, գարու և վարսակի ցանքատարածությունների ապահովագրության հնարավորությունը։»:


	
	Ծրագրի 33-րդ կետում 3-5-րդ ենթակետերով նշված՝ Ծրագրի իրականացումից ակնկալվող արդյունքների գծով առաջարկում ենք ներկայացնել թվային չափելի ցուցանիշներ:
	Ընդունվել է։ Կատարվել է փոփոխություն։
	Ծրագրի 34-րդ կետի 4-5-րդ ենթակետերում նշված ակնկալվող արդյունքների գծով ներկայացվել են թվային չափելի ցուցանիշներ, իսկ 3–րդ ենթակետում փոփոխություն չի կատարվել, քանի որ արդյունքը գործնականում չափելի չէ։

	
	Հարկ է նշել, որ ՀՀ 2021 թվականի պետական բյուջեում ընդգրկված է «1059. Բուսաբուծության խթանում և բույսերի պաշտպանություն» ծրագրի «12001. Հացահատիկային, հատիկաընդեղեն և կերային մշակաբույսերի սերմնաբուծության զարգացմանն աջակցություն» միջոցառում, որի իրականացման համար նախատեսվել է 195,000.0 հազ. դրամ: Այդ կապակցությամբ, հաշվի առնելով նաև Նախագծի 2-րդ կետը (Հայաստանի Հանրապետության էկոնոմիկայի նախարարին՝ սույն որոշումն ուժի մեջ մտնելուց հետո մեկամսյա ժամկետում ներկայացնել առաջարկություններ «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման մեջ համապատասխան փոփոխություններ և լրացումներ կատարելու մասին)` առաջարկում ենք հստակեցնել՝ արդյոք Ծրագիրն իրականացվելու է վերոնշյալ միջոցառման փոխարեն և արդյոք տվյալ միջոցառման համար նախատեսված գումարները նույնպես ուղղվելու են Ծրագրի ֆինանսավորմանը: 
Միաժամանակ հիմք ընդունելով ՀՀ վարչապետի 03.02.2021թ. N 02/16.10/2897-2021 հանձարարականի 1-ին կետը (ներկայացնել առաջարկություն ՀՀ 2021 թվականի պետական բյուջեով տվյալ գերատեսչության (այդ թվում՝ ենթակա մարմինների մասով) գծով նախատեսված ծախսային ընդհանուր պարտավորությունների որոշակի չափով նվազեցման վերաբերյալ)՝ առաջարկում ենք զերծ մնալ գերատեսչության գծով լրացուցիչ ծախսերի նախատեսումից իսկ անհրաժեշտության պարագայում Ծրագրի բյուջետավորման հարցը քննարկել ոլորտային առաջնահերթությունների վերանայման և ըստ այդմ՝ ՀՀ էկոնոմիկայի նախարարության գծով ՀՀ 2021 թվականի պետական բյուջեով նախատեսված ընդհանուր հատկացումների շրջանակներում միջծրագրային և/կամ միջեռամսյակային վերաբաշխումների իրականացման համատեքստում:
	Ընդունվել է ի գիտություն։ Տրվում է պարզաբանում։

ՀՀ 2021 թվականի պետական բյուջեում ընդգրկված «1059. Բուսաբուծության խթանում և բույսերի պաշտպանություն» ծրագրի «12001. Հացահատի կային, հատիկաընդեղեն և կերային մշակաբույսերի սերմնաբուծության զարգացմանն աջակցություն» միջոցառման իրականացման համար նախատեսված 195,000.0 հազար դրամը արդեն իսկ վերաբաշխվել է այլ միջոցառումների իրակա նացման համար։

	ՀՀ արդարադատության  նախարարություն
05.02.2021թ.
N 01/27.1/2432-2021

	1.Նախագծի նախաբանից անհրաժեշտ է հանել «և Հայաստանի Հանրապետության կառավարության 2018 թվականի հունիսի 8-ի N 667-Լ որոշմամբ հաստատված հավելվածի 2-րդ կետը» բառերը՝ նկատի ունենալով «Նորմատիվ իրավական ակտերի մասին» ՀՀ օրենքի 2-րդ հոդվածի 1-ին մասի 6-րդ կետի և 13-րդ հոդվածի 1-ին մասի պահանջները:
	Ընդունվել է։ Կատարվել է համապատասխան փոփոխություն։
	Նախագծի նախաբանից հանվել են «և Հայաստանի Հանրապետության կառավարության 2018 թվականի հունիսի 8-ի N 667-Լ որոշմամբ հաստատված հավելվածի 2-րդ կետը» բառերը։

	
	2.Հավելվածի 10-րդ կետում «Աղյուսակ N 2-ում» բառերից առաջ անհրաժեշտ է լրացնել «սույն հավելվածի» բառերով:
	Ընդունվել է։ Կատարվել է համապատասխան փոփոխություն։
	Հավելվածի 10-րդ կետում «Աղյուսակ N 2-ում» բառերից առաջ լրացվել են «սույն հավելվածի» բառերը:

	
	3.Հավելվածի 18-րդ կետի համաձայն նախատեսվում է, որ պայմանագրի օրինակելի ձևը մշակում է Նախարարությունը, որը կրկնում է հավելվածի 13-րդ կետի դրույթը: Այդ առումով առաջարկում ենք վերոնշյալ դրույթը նախատեսել մեկ կետում՝ կրկնությունից խուսափելու համար: Հիշյալ դրույթը բխում է «Նորմատիվ իրավական ակտերի մասին» ՀՀ օրենքի 13-րդ հոդվածի 8-րդ մասի պահանջներից:

	Չի ընդունվում։ Տրվում է պարզաաբանում։

Հավելվածի 18–րդ կետի և 13–րդ կետի պայմանագրերը երկու տարբեր պայմանագրեր են՝ մեկը կնքվում է Նախարարության և Մատակարարների միջև (սուբսիդավորման կամ փոխհատուցման պայմանագիր), մյուսը Մատակարարների և Շահառուների միջև՝ սերմերի վաճառքն իրականացնելու համար և հրապարակվում է Նախարարության կայքում։ Ուստի չի կարող դիտարկվել որպես անհիմն կրկնություն։
	



